
2013-imut  Nunatta Karsiata naatsorsuutaasa akuersissutiginegarnissaannik
siunnersuut
(Aningaasagarnermut Nunamullu Namminermut Naalakkersuisoq)

Nunatta karsiani ingerlatsinermut sanaartornermullu naatsorsuutit 77,6 mio. kr
sinnegartooritilik sagqummiunneqarpoq.

Nalunaarummi oqaatiginegarpoq annerusumik aktie-nik piginneqatigiiffinni aktie-t
pigisat agguagarsianit naatsorsuutigisaniit 48,5 mio.-kr amerlanerusunik isertita-
garnermit aammalu akileraarutit akitsuutillu 28 mio. kr missingersuutigineqartumiit
annerusumik isertitsissutigineqgarneranit pissutegartoq.

Aktienik  piginneqatigiiffit inuiaqgatigiinnut annerusumik tunniussaqartalernerat
qutsatigissavarput. Tassami ukiut 2009-p siuliini amerlanerit amigartoorlutik nunattalu
karsianut immikkut tunniussaqaratik ingerlasarnikuummata. Aktienik piginneqatigiiffiit
agguagarsianik tunniussisinnaasusiat tunngaveqarmat, siulersuisogarnikkut aqut-
sineq pitsaasuuppat.

Inuit Atagatigiit siulersuisogarnermi aqutsineq pitsaasuunissaannik anguniaga-
garsimanerput pitsaasuusoq, nunattalu karsianut iluagutaasinnaasoq iluarisi-
maarparput.

2013-mi nunatta karsia IST-mi naatsorsuutini 70,8 mio. kr sinneqgartooruteqarpoq,
missingersuutini 103 mio. kr amigartooruteqartussaagaluarluni, 173,8 mio. kr
pitsanngo-riartogarluni.

Nalunaarummi erserpoq, 2013-mi aningaasarsiorneq ataatsimut isigalugu appa-
riaategartoq, uuliasiorsinnaanermik misissuinerit annikilleriarnerannik aammalu
sanaartornerit annikkilliartornerannik pissuteqartumik. Isertitalli ataatsimoortinne-
garneranni kinguppaat galerallillu akigissaarsimanerat gaffatitsisimasut.

Allaffisorneq ataatsimut isigalugu 2013-mi aningaasartuutissat 16 mio- Kkr-nik
atuiffiunngitsoorsimapput.

Atuinngitsoorfiusuni maluginiarparput  nalinnginnaasoq atorfiit piusut inuttassaa-
leqgiffiusarneri. Namminersorlutik Oqgartussat suliffeqarfiusariagaraluarpoq suliffigis-
sallugu nuannersoq, kajumernartoqg, tanngassimaarnartorlu suliffigissallugu.
Neriuppugullu inuttassaaleqinermik ingerlaaseq gaangerneqariartorumaartoq.

Nalunaarummi nalunaarutiginegartut assersuutitut taarusussinnaasagut ukuupput:



Suliassagarfiilli misissoraanni assersuutigalugu meegganut inuusuttuagganullu
immikkut  suliniutit,  kinguaassiutitigut — atornerlunnegarsimasunut  suliniutinut,
meeqgganut inussuttuagganullu pilersaarutinut katillugit, 1 million 611.000 koruunit
atunngitsoorsimapput. Aammalu aappassaaneerinnginnermi  ataatsimiititaliamut
misissoqquarput pinaveersaatitsinermi 768 t/kr atunngitsuukkat, ginnutegarsiman-
nginnermik peqqutegarsimasut. Suliniutinut aningaasaliisimagaanni pimoorullugu
atorfissaanut  atornegarnissaat meeqganut inuusuttuaqganullu  pitsaasunik
kingunegartussaammata atunngitsuuineq uggornartutut isigigatsigu.

Aningaasartuutit inatsisit tunngavigalugit pisussaaffiginegartut ataani
erseqgissarneqarpoq 6 mio. kr atuinikiffiusimasut piginnaanngorsaaqgiiner-
minngaannersuusut kommunit aningaasaliisimannginneri pissutegartumik.

Suliffissaaleqinerup piginnaangorsaaqgiinerullu pisariagartinnegarnerata nalaani
pissutsit taakku akueriuminaapput.

Imigassanut tobamullu akitsuutinit isertitat ikileriarsimaneri ugguarinngilagut.
Qinigaaffiup siuliani immikkut ittumik suliniutaasimasut kinguneraat, kissaa-
tiginarporlu ingerlaaseq taanna atuinnarneqgassasoq, naggataatigummi peqqin-
nissaqarfimmut, inuiaqatigiinnullu tamanut pitsaasumik kingunegarnissaat naat-
sorsuutigisariagarmat.

Ataatsimiititaliami misissorluarneganissaa gilanaaralugu suliaq aappassaaneer-
neqgannginnerani ingerlateqqgipparput.



